
	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Մեկնաբանություն

	1
	ՀՀ ֆինանսների նախարարություն

01.06.2015թ. 
թիվ 01/83-1/13771-15
	ՀՀ ֆինանսների նախարարությունը քննար​կել է Ձեր ս. թ. մայիսի 18-ի N ԱԱ/ԱնԳ/4214-15 գրու​​թյամբ ներկայացված ««Պետական նպաստ​​​ների մասին ՀՀ օրենքում փոփո​խու​թյուն կատարելու մասին» ՀՀ օրենքի նախա​գիծը (այսուհետ` Նախագիծ) և հայտնում է հետևյալը.
	
	

	
	
	Հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասը, Նախագծի վերնագրում նշված «փոփոխություն» բառն առաջարկում ենք փոխարինել «փոփոխություններ» բառով:
	Առաջարկությունն ընդունվել է:
	Նախագծի վերնագրում կատարվել է համապատասխան փոփոխություն:

	
	
	2. Նախագծի 28.1-րդ հոդվածի 1-ին մասի 9-րդ կետի համաձայն` խնամքի նպաստ ստանալու իրավունքը դադարում է ծնողի` խնամքի նպաստի իրավունքը կորցնելու դեպքում: Առաջարկում ենք Նախագծով նախատեսել, թե որ դեպքերում է ծնողը կորցնում երեխայի խնամքի նպաստի իրավունքը: 
	Առաջարկությունն ընդունվել է: 
	Նախագծի 28.1-րդ հոդվածի 1-ին մասը լրացվել է նոր կետերով (նախագծի լրամշակված տարբերակի 8-րդ և 9-րդ կետեր):

	
	
	3. «Սոցիալական աջակցության մասին» ՀՀ օրենքի 46-րդ հոդվածի 4-րդ մասով սահ​​մանված է, որ նշված օրենքի 8-րդ հոդ​վա​​ծի 1-ին մասի 7-րդ կետով սահմանված կեն​սաթոշակների, նպաստ​ների և այլ դրա​մա​կան վճարների վճա​րումը 2017 թվա​կա​նի հունվարի 1-ից իրա​կա​նացվելու է մեկ միաս​նական պետական մարմնի կողմից` Հայ​աստանի Հանրապե​տության կառա​վա​րու​​թյան սահմանած կարգով: Նախագծի 3-րդ հոդվածով «Պետական նպաստների մա​սին ՀՀ օրենքի փոփոխությունը ուժի մեջ է մտնում 2016 թվականի հունվարի 1-ից:

Ելնելով վերոգրյալից` կենսաթոշակ​ների, նպաստ​​ների և այլ դրամական վճար​ների վճարումը մեկ միասնական պե​տա​կան մարմնի կողմից իրակա​նաց​նելու ժամ​կետ​ների մասով առկա է անհա​մա​պա​տաս​խանություն, ինչն անհրաժեշտ է ճշտել: 
	Առաջարկությունը չի ընդունվել: 

	«Սոցիալական աջակցության մասին» ՀՀ օրենքի 46-րդ հոդվածի 4-րդ մասի դրույթը որևէ կերպ չի արգելում որևէ նպաստի վճարման գործընթացի (այդ թվում՝ նպաստը նշանակող և վճարող մարմնի) փոփոխություն: 

	2.
	ՀՀ մարդու իրավունքների պաշտպան

16.06.2015թ. 
թիվ 01/13.1/3026-15
	Ի պատասխան Ձեր՝ 10.06.2015թ. թիվ ԱԱ/ԱնԳ-1-5/4994-15 գրության՝ հայտնում եմ, որ ««Պետա​կան նպաստների մասին Հայաստանի Հանրա​պե​տու​թյան օրենքում փոփոխություններ կա​տա​րելու մասին» ՀՀ օրենքի նախագծի վերաբերյալ դիտո​ղություններ և/կամ առաջարկներ չկան:
	Ընդունվել է ի գիտություն:
	

	3. 
	ՀՀ արդարադատության

նախարարություն

24.06.2015թ. 
թիվ 01/14/7586-15
	Ի պատասխան Ձեր 2015 թվականի հու​նիսի 8-ի ԱԱ/ԱնԳ-1-5/4905-15 գրու​թյան` կից ներ​կա​յաց​վում է ««Պետական նպաստ​ների մա​սին» Հայաս​տանի Հանրապե​տու​թյան օրենքում փո​փո​խու​թյուն​ներ կատա​րելու մասին» ՀՀ օրենքի նա​խագծի առնչությամբ ՀՀ արդարադա​տության նա​խարարության պետական փորձա​գի​տա​կան եզ​րա​կա​ցությունը, ինչ​պես նաև հակա​կո​ռուպ​ցիոն բնագավառում կարգա​վորման ազդեցու​թյան գնահատման վերաբերյալ եզրա​կա​ցությունը:
	
	

	
	
	1.Օրենքի նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
	Ընդունվել է ի գիտություն:
	

	
	
	2.Նախագիծը համապատասխանում է հավասար իրավաբանական ուժ ունեցող իրավական ակտերի դրույթներին:

	Ընդունվել է ի գիտություն:
	

	
	
	3.Նախագծում իրավական այլ ակտերի նոր​մերի անհարկի կրկնություններ առկա չեն:
	Ընդունվել է ի գիտություն:
	

	
	
	4.Իրավական ակտում համապատասխան փոփոխություններ կատարելու անհրաժեշտությունն առկա է:
	Ընդունվել է ի գիտություն:
	

	
	
	5.Նախագծում անհրաժեշտ բոլոր հարցերը կարգավորված են: 

	Ընդունվել է ի գիտություն:
	

	
	
	6.Նախագիծն իր մեջ Հայաստանի Հան​րա​պե​տության կառավարության 2009 թվա​կա​նի հոկ​տեմ​բերի 22-ի «Նորմատիվ իրա​վական ակտերի նա​խա​գծերի հակա​կոռուպցիոն բնագավառում կար​​գա​վոր​ման ազդեցության գնահատման իրա​կա​​նաց​ման կարգը հաստատելու մասին» թիվ 1205-Ն որոշ​մամբ հաստատված կարգի 9-րդ կե​տով նա​խա​տեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	
	7.Նախագծում առկա են հստակեցման կարիք ունեցող դրույթներ: Այսպես՝ նախագծի 28-րդ հոդվածի 12-րդ մասի հա​մա​ձայն՝ խնամքի նպաստը լիա​զո​րա​գրով անընդմեջ կարող է վճարվել վեց ամսից ոչ ավելի ժամանա​կա​հատ​վածում: Այդ առու​մով անհրա​ժեշտ է նկատի ունե​նալ «Կեն​սա​թոշակների մասին» ՀՀ օրեն​քի դրույ​թները, որոնց համաձայն՝ կենսա​թո​շակը լիա​զորագրով անընդմեջ կարող է վճարվել տաս​ներ​կու ամսից ոչ ավելի ժա​մա​​​նակահատվածում: Այդ առումով ան​հրա​​​ժեշտ է հստակեցնել «Պետական նպաստ​ների մասին» և «Պետական կեն​սա​թոշակների մասին» ՀՀ օրենքներում նույն կարգավորումների վերաբերյալ տարբեր մոտեցումներ նախատեսելու հարցը: 

	Առաջարկությունը չի ընդունվել:
	Խնամքի նպաստը և կենսաթոշակը էա​պես տարբերվում են միմյանցից, կար​գա​վոր​վում են տարբեր օրենքներով: Ըստ այդմ, նպաստը և կենսաթոշակը լիա​զո​րա​գրով վճարելու դրույթները կարող են սկզբունքորեն տարբերվել միմյանից:
Միաժամանակ, հարկ է նկատի ունենալ, որ 28-րդ հոդվածի 12-րդ մասով առա​ջարկ​​վող` խնամքի նպաստը լիազորագրով ան​ընդ​մեջ վճարելու վեցամսյա ժամկետը ան​մի​​ջա​կա​նո​րեն փոխկապակցված է ՀՀ-ից բա​​ցակայելու պատճառով խնամքի նպաստ ստա​նալու իրավունքի դադարեց​ման (28.1-ին հոդվածի 1-ին մասի 6-րդ կետ) և չվճար​ված խնամքի նպաստը հետադարձով վճա​րելու (28.1-ին հոդվածի 6-րդ մաս) ժամկետներին:

	
	
	8.Նախագծում օրենսդրական տեխնիկայի կա​նոն​ները մասամբ պահպանված չեն: Այսպես՝ նա​խագծի 1-ին հոդվածով նախա​տես​վում է 6.1-ին գլխի «6.1» թիվը փոխա​րինել «5.1» թվով, իսկ գլու​խը շարադրել 5-րդ գլխից հետո, ինչը չի բխում «Իրա​վական ակտերի մասին» ՀՀ օրենքի 45-րդ հոդ​վածի 4-րդ մասի պահանջներից, որոնց հա​մա​ձայն՝ ուժի մեջ մտած իրավա​կան ակտում փոփո​խու​թյուններ կամ լրացումներ կատարելիս փո​փոխ​վող կամ լրացվող իրավական ակտի բա​ժին​նե​րի, գլուխների, հոդվածների, մասերի, կետերի, ենթակետերի, պարբերությունների հա​մար​ների փոփոխություն չի կատարվում: Ելնելով վերո​գրյա​լից՝ նախագծի 1-ին հոդվածն անհրաժեշտ է վերանայել:
	Առաջարկությունն ընդունվել է:
	Նախագծի 1-ին հոդվածը հանվել է:

Օրենքի 5-րդ գլուխն ավարտվում է 23-րդ հոդվածով, 6.1-ին գլուխը բաղկացած է 23.1-ին և 23.2-րդ հոդվածներից, 6-րդ գլուխը սկսվում է 24-րդ հոդվածով, ավարտվում` 26-րդ հոդվածով: Այսինքն, ըստ հոդվածների համարակալման` 6.1-ին գլուխը պետք է շարադրված լիներ 5-րդ գլխից հետո և համարակալվեր 5.1:

 Առաջնորդվելով ՀՀ վարչապետի 17.07.2015թ. թիվ 02/14.1/12342 հանձ​նա​րա​րականով (մի շարք օրենսդրական ակ​տե​րում տեղ գտած  օրենսդրական տեխ​նի​կայի որոշակի խախտումներ վերաց​նելու նպատակով ՀՀ արդարադատության նախարարության առաջարկությունը հե​տա​գա օրենսդրական նախաձեռ​նու​թյուն​ներում հաշվի առնելու վերաբերյալ) փա​թե​թով նախագծի հետ ներկայացվում է ««Պետական նպաստների մասին» Հայաստանի Հանրապետության օրենքում լրացումներ և փոփոխություններ կա​տա​րելու մասին»  Հայաստանի Հանրա​պե​տու​թյան օրենքում փոփոխություն կատարելու մասին» ՀՀ օրենքի նախագիծը:

	
	
	9. Նախագիծն անհրաժեշտ է հա​մապատասխանեցնել սույն եզրակացության 7-րդ և 8-րդ կետերին:
	Առաջարկությունն ընդունվել է մասնակիորեն:
	Նախագիծը հա​մապատասխանեցվել է սույն եզրակացության 8-րդ կետին:

	4.
	ՀՀ առողջապահության նախարարություն 22.07.2015թ. թիվ ԱՄ/11.2/8620-15
	Հայաստանի Հանրապետության առող​ջա​​պա​հու​​թյան նախարարության կողմից ուսում​նա​սիր​վել է 2015 թվականի հուլիսի 10-ին թիվ ԱԱ/ԱնԳ-1-5/6059-15 գրությանը կից ներկայացված ««Պե​տա​կան նպաստ​ների մասին Հայաստանի Հան​րա​​պե​տու​թյան օրենքում փոփոխություններ կա​տա​րելու մասին» Հայաստանի Հանրա​պե​տու​թյան օրենքի նախագիծը և կից ներ​կայաց​վում է առող​ջապահության բնագավառում կար​գա​վոր​ման ազդեցության գնա​հատ​ման եզրակացությունը: 

Միևնույն ժամանակ Նախագծերի վերաբերյալ ստորև ներկայացվում են հետևյալ առաջարկությունները.
	
	

	
	
	1. ««Պետական նպաստների մասին Հայաս​տա​նի Հանրապետության օրենքում փոփո​խու​թյուն​ներ կատարելու մասին» Հայաս​տանի Հան​րա​պետության օրենքի նա​խագծի 7-րդ գլխի 27-րդ հոդ​վածի 2-րդ մասով նախատեսվել է, որ ծնողը խնամքի նպաստի իրավունք ունի, եթե նա Հայաս​տանի Հանրապետության բնակչու​թյան պե​​տական ռեգիստրում երեխայի հետ հաշ​վառված է ՀՀ բնակության նույն վայրի հաս​ցեով: Միաժամանակ Նախա​գծի 28.1-րդ հոդվածի 1-ին մասի 7-րդ կե​տով նա​խա​տեսվել է, որ խնամքի նպաստ ստա​նա​լու իրավունքը դադարում է Հայաս​տա​նի Հան​րապետության բնակչության պետա​կան ռեգիստրում առկա տվյալների հա​մա​ձայն՝ երեխայի և (կամ) ծնողի Հայաստանի Հանրապետությունում այլ բնա​կության վայ​րի հասցեով հաշվառվելու դեպ​քում (երբ ծնողը և երեխան հաշ​վառ​վում են բնա​կության տարբեր վայրերի հաս​ցեներով): Վերոնշյալ հոդվածների մեկ​նա​բա​նությունից հետևում է, որ ծնողի` խնամ​քի նպաստի իրավունքի ձեռք բեր​ման կամ այդ իրավունքի դադարման հիմ​քերից մեկը պայ​մա​նա​վորված է երեխայի և (կամ) ծնողի Հայաս​տա​նի Հան​րա​պե​տու​թյու​նում բնա​կության նույն վայ​րի հաս​ցեում հաշ​վառ​ված լինելու (դադարման դեպ​քում` չլինելու) փաստով: 

Մինչդեռ ծնողի և երեխայի նույն հաս​ցեում հաշվառված չլինելու փաստը հիմք չէ հաս​տա​տված համարելու, որ երեխայի խնամ​քով ծնողը չի զբաղվում, հետևաբար ստաց​վող նպաստի գումարը չի ուղղվելու երե​խայի խնամքին: Ուստի ծնողի և երե​խայի նույն հասցեում հաշվառված չլինելու փաստը չի կարող խոչընդոտ հանդիսանալ խնամքի նպաստի իրավունք ունեցող անձի համար` օգտվելու Հայաստանի Հան​րա​պե​տու​թյան Սահմանադրությամբ երաշ​խա​վոր​ված ու պաշտպանվող սոցիալական ապա​հովության իրավունքից (հոդված 37): 

Ելնելով վերոգրյալից` առաջարկում ենք վերանայել ծնողի և երեխայի նույն հասցեում հաշվառված լինելու պահանջի ներառման հարցը:
	Առաջարկությունը չի ընդունվել:
	Համամաձայն ՀՀ օրենսդրության՝ անձը Հայաստանի Հանրապետության բնակչու​թյան պետական ռեգիստրում հաշվառվում է այն հասցեով որտեղ փաստացի բնակվում է: Ըստ այդմ, անձը չի կարող բնակվել այլ հասցեով և խնամել երեխային: Եթե ծնողը և երեխան բնակվում են (հաշվառված են) տարբեր հասցեներով, ուրեմն կամ ծնողը չի խնամում երեխային, կամ որևէ մեկը հաշվառված չէ այն հասցեով, որտեղ բնակվում է:

	
	
	2. Նախագծի 28-րդ հոդվածի 2-րդ մասի առաջին և երկրորդ մասերում առա​ջար​կում ենք քննարկել «վեց ամիս» ժամկետը «տասներկու ամիս» ժամկետով փոխա​րի​նելու հարցը` նկատի ունենալով, որ դի​մումը և անհրաժեշտ փաս​տա​թղթերը ավե​լի կարճ ժամկետում ներկայացնելու պա​հան​ջը խնամքի նպաստի իրավունք ունե​ցող անձի համար կարող է հանդիսանալ իրավական վիճակը վատթարացնող նորմ:
	Առաջարկությունը չի ընդունվել:
	Հարկ է նկատի ունենալ, որ ՀՀ Սահմանադրությունը նախատեսում է անձի իրավական կարգավիճակը վատ​թա​րաց​նող նորմի հնարավորությունը (արգելվում է այդպիսի նորմին հետադարձ ուժ տալը, որի մասին տվյալ դեպքում խոսք չի կարող գնալ):



	
	
	3. Առաջարկում ենք հստակեցնել Նախագծի 28.1-րդ հոդվածի 2-րդ մասի երկրորդ նախադասությունը` նկատի ունենալով, որ պարզ չէ, թե «Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքով սահմանված տեղեկատվական բազայի ո​՞ր տվյալները և ի՞նչ հիմքերով կարող են խնամքի նպաստ ստանալու իրավունքը դադարեցնելու հիմք հանդիսանալ:


	Առաջարկությունը չի ընդունվել:
	Խնամքի նպաստ ստանալու իրավունքը դա​դա​րեցնելու հիմքերը սահմանված են օրեն​քով, իսկ «Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքով սահ​​​​մանված տեղեկատվական բազայի տվյալ​​ները, որոնց հիման վրա դադա​րեց​վե​լու է խնամքի նպաստ ստանալու իրավունքը՝ կսահմանվեն համապատասխան իրավական ակտով (հաշվի առնելով «Եկամտային հարկի և սոցիալական վճարի անձնավորված հաշ​վառ​ման մասին» Հայաստանի Հանրա​պե​տու​թյան օրենքով սահ​ման​ված տեղեկատվական բազայի տվյալ​ների կազմն ու բովան​դա​կու​թյու​նը՝ ակնհայտ է, որ դրանք լինելու են աշխա​տան​քային հա​րաբերու​թյուններին վե​րա​բերող տվյալները):

	5.
	ՀՀ արդարադատության

նախարարություն

17.09.2015թ. թիվ 01/14/11241-15
	Ի պատասխան Ձեր 2015 թվականի օգոստոսի 25-ի ԱԱ/ԱնԳ-1-5/7544-15 գրության՝ կից ներկայացվում է «Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը:
	
	

	
	
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
	Ընդունվել է ի գիտություն:
	

	
	
	2. Նախագիծը համապատասխանում է հավասար իրավաբանական ուժ ունեցող իրավական ակտերի դրույթներին:
	Ընդունվել է ի գիտություն:
	

	
	
	3. Նախագծում իրավական այլ ակտերի նորմերի անհարկի կրկնություններ առկա չեն:
	Ընդունվել է ի գիտություն:
	

	
	
	4.Իրավական ակտում համապատասխան փոփոխություն  կատարելու անհրաժեշտությունն առկա է:
	Ընդունվել է ի գիտություն:
	

	
	
	5.Նախագծում անհրաժեշտ բոլոր հարցերը կարգավորված են:
	Ընդունվել է ի գիտություն:
	

	
	
	 6.Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	
	7. Օրենսդրական տեխնիկայի կանոնները մասամբ պահպանված չեն: Այսպես`  <Իրավական ակտերի մասին> ՀՀ օրենքի 45-րդ հոդվածի 8-րդ մասի համաձայն փոփոխություններ կամ լրացումներ նախատեսող իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: Մինչդեռ նախագծով առաջարկվել է փոփոխություն կատարել ոչ թե հիմնական իրավական ակտում, այն է՝ <Պետական նպաստների մասին> ՀՀ օրենքում, այլ <Պետական նպաստների մասին> Հայաստանի Հանրապետության օրենքում լրացումներ և փոփոխություններ կատարելու մասին Հայաստանի Հանրապետության օրենքում>, ինչը հակասության մեջ է մտնում <Իրավական ակտերի մասին> ՀՀ օրենքի 45-րդ հոդվածի 8-րդ մասի հետ:
	Առաջարկությունը չի ընդունվել:
	««Պետական նպաստների մասին» Հայաստանի Հանրապետության օրենքում լրացումներ և փոփոխություններ կա​տա​րելու մասին»  Հայաստանի Հանրա​պե​տու​թյան օրենքում փոփոխություն կատարելու մասին» ՀՀ օրենքի նախագիծը մշակվել է` առաջնորդվելով ՀՀ վարչապետի 17.07.2015թ. թիվ 02/14.1/12342 հանձ​նա​րա​րականով (մի շարք օրենսդրական ակ​տե​րում տեղ գտած  օրենսդրական տեխ​նի​կայի որոշակի խախտումներ վերաց​նելու նպատակով ՀՀ արդարադատության նախարարության առաջարկությունը հե​տա​գա օրենսդրական նախաձեռ​նու​թյուն​ներում հաշվի առնելու վերաբերյալ): 
Միաժամանակ, նախագծի վերաբերյալ ՀՀ արդարադատության նախարարու​թյունն իր պետական փորձա​գի​տա​կան եզ​րա​կա​ցությունն արդեն ներկայացրել էր  26.08.2015թ. թիվ 02/14/10399-15 գրությամբ: 

	
	
	8.Նախագիծն անհրաժեշտ է համապատասխանեցնել սույն եզրակացության 7րդ կետին:
	Առաջարկությունը չի ընդունվել:

